
Ölkə əhalisinin təxminən yarısı-
nın bölgələrdə yaşadığını nəzərə 
alsaq, iqtisadi strukturda aqrar 
bölmənin payının və çəkisinin bö-
yük olduğunu izah etməyə ehtiyac 
qalmır. Bu sahənin inkişafını stra-
teji hədəf seçən cənab prezident 
İlham Əliyevin sərəncamı ilə 2015-
ci il «Kənd təsərrüfatı ili» elan 
edilmişdir. 2016-cı il bütün qlobal 
çətinliklərə rəğmən, “Aqrar isla-
hatlar ili” kimi tarixə düşmüşdür. 
Nəticədə, 2016-cı ildə kənd təsər-
rüfatında 2,6 faiz artım əldə olun-
muş, il ərzində faktiki qiymətlərlə 
5 milyard 305,2 milyon manatlıq 
məhsul istehsal edilmişdir. Həya-
ta keçirilən ardıcıl və məqsədyön-
lü tədbirlər fonunda aqrar sahədə 
azad sahibkarlığın və liberal iqti-
sadiyyatın dirçəlişi və inkişafı me-
yilləri özünü göstərmiş, bu isə öz 
növbəsində regional yüksəlişə və 
tərəqqiyə yol açmışdır. Ölkə başçı-
sının aqrar sahədə müəyyən etdiyi 
strateji xətt konkret hədəfləri və is-
tiqamətləri özündə ehtiva edir.

«AĞ QIZIL»IN ƏVVƏLKİ 
ŞÖHRƏTİ ÖZÜNƏ QAYIDIR

Dövlət başçısının böyük önəm 
verdiyi perspektivli sahələrdən 
biri də pambıqçılıqdır. Ötən əsrin 
70-ci illərində, ulu öndər Heydər 
Əliyevin Azərbaycana rəhbərlik 
etdiyi dönəmlərdə pambıq isteh-
salı ildə 2 milyon tona çatmışdı.
Kəndlərimiz, qəsəbələrimiz, ya-
şayış məntəqələrimiz abadlaşdı, 
fərdi yaşayış evləri tikildi, sosial 
həyatda, əhalinin yaşam tərzində 
misli görünməmiş təbəddülat baş 
verdi. 90-ci illərdə bu sahə tama-
milə unuduldu, uzun tənəzzül ya-
şandı. Sonrakı illərdə pambıqçılı-
ğın dirçəlməsinə obyektiv amillər 

mane olurdu. Dünya bazarında 
xammalın qiyməti  aşağı düşmüş-
dü, ənənəvi bazarlar itirilmişdi, 
tekstil sənayesi öz fəaliyyətini da-
yandırmışdı…
2016-cı ildə dövlət başçısı tərə-
findən «Böhran şəraitində inki-
şaf» strategiyası qəbul olundu və 
bilavasitə onun nəzarəti, diqqəti 
və yaranmış vəziyyətlə əlaqədar 
müdaxiləsi, müsbət təşəbbüslərin 
dəstəklənməsi öz real nəticəsini 
verməyə başladı. 2016-cı ildə əki-
nin iqlim şəraiti ilə əlaqədar gecik-
məsinə baxmayaraq, müsbət nəti-
cələr əldə olundu. Əgər 2015-ci ildə 
cəmi 18 min hektarda pambıq əkil-
mişdisə, 2016-cı ildə pambıq əkin 
sahələri 51 min hektara çatdırıldı. 
2015-ci ildə 35 min ton pambıq is-
tehsal edilibsə, ötən il təxminən 90 
min tona yaxın məhsul götürülüb. 
Bu il pambıq əkini ilə bağlı ciddi 
irəliləyiş baş verəcək. Belə ki, əkin 
sahələri genişləndirilərək, 120 min 
hektara çatdırılacaq. Lakin bu da 
son hədəf deyil. Vəziyyətlə əlaqə-
dar rəqəmlər artan dinamikaya 
doğru dəyişə bilər. Bunun üçün 
zəruri tədbirlər görülür, lazımi 
texnika, aqrotexnika avadanlıqlar, 
gübrələr alınır, yeni torpaqlar əkin 
dövriyyəsinə daxil edilir, suvar-
ma sistemləri yenilənir. Təkcə bu 
il icra olunacaq tədbirlər nəticə-
sində 200 minə yaxın insan daimi 
və mövsümi işlərə cəlb olunacaq. 
Həmçinin, subsidiyaların həcmi 
də artırılacaq, bir sıra digər sti-
mullaşdırıcı tədbirlər həyata keçi-
riləcək. Hazırda respublikamızın 
27 rayonunda pambıq becərilir və 
cari ildə ölkə üzrə 200 min tondan 
artıq pambıq tədarükü nəzərdə 
tutulur. Bununla paralel olaraq, 

emal müəssisələrinin yaradılması 
istiqamətində də zəruri addımlar 
atılır. Mingəçevirdə cənab pre-
zident tərəfindən ötən il təməli 
qoyulan tekstil sənaye komplek-
sində tikinti işləri davam etdirilir. 
Həmin kompleksin istifadəyə ve-
rilməsi minlərlə yeni iş yerlərinin 
açılmasına, Azərbaycan markalı 
malların dünya bazarlarına çıxışı-
nın təmin olunmasına imkan verə-
cəkdir. Pambıqçılıqda canlanma 
və yüksəliş dalğası bütün ölkəni 
bürüyəcək. Çünki zəhmət adamla-
rı bunu çoxdan arzulayırdılar. Bu 
sahədə Azərbaycanda həm zəngin 
təcrübə, zəruri potensial, həm də 
böyük maddi maraq vardır. «Ağ 
qızıl»ın əvvəlki şöhrəti özünə qa-
yıdır. Ən ürəkaçan məqam da 
budur ki, hər bir əməkçi, fermer, 
sahibkar ölkə prezidentinin şəx-
sində böyük dövlət dəstəyi görür, 
hiss edir. Belə olduqda xariqələr 
yaratmaq olar.

TÜTÜNÇÜLÜKDƏ ZƏNGİN 
ƏNƏNƏ VƏ BÖYÜK 
POTENSİAL VARDIR

Azərbaycan dövlətinin prioritet 
elan etdiyi sahələrdən biri də tü-
tünçülükdür. Son vaxtlar cənab 
prezident İlham Əliyevin tapşırı-
ğına əsasən, tütünçülüyə marağın 
stimullaşdırılması tədbirləri həya-
ta keçirilmiş, fermerlərə güzəştli 
kreditlər və aqrolizinq xidmətlə-
rindən daha geniş istifadə imkanla-
rı yaradılmışdır. Görülən tədbirlər 
bu sahədə məşğulluq səviyyəsini 
əhəmiyyətli dərəcədə artırmış, tü-
tünçülüklə məşğul olanların sayı 
ötən illə müqayisədə iki dəfədən 
çox artmışdır. Tütünçülüyün elmi 
əsaslarla inkişaf etdirilməsində 
Əkinçilik Elmi-Tədqiqat İnstitu-
tu mühüm rol oynayır. Belə ki, 
institutda bütün seleksiya toxum-
çuluğu, becərmə və qurutma tex-
nologiyası üzrə tədqiqat işləri apa-
rılır və geniş sahələrdə əkilərək 
respublikamızın ümumi tütün 
sahəsinin 70 faizini təşkil edir. 
Vaxtilə dünyada mövcud olan 8 
tütün tipindən 4-ü Azərbaycanda 
becərilmişdir. Sovetlər dönəmində 
hər il ətirli və qiymətli sortlardan 3 
min hektar, yarıətirli «Trapezond» 
tipli sortlardan 1000 hektar, iri-
yarpaqlı sortlardan 12 min hektar, 
«Virciniya» tipli sortlardan isə 900 
hektar əkilib becərilirdi. Lakin bu 
qədər əkin sahələrinin olmasına 

baxmayaraq, becərmə üçün lazım 
olan torpaq-iqlim şəraiti, bioloji 
xüsusiyyətlər, qurutma texnologi-
yası nəzərə alınmırdı, nəticədə 
aşağı keyfiyyətli məhsul istehsal 
olunurdu. İndi köhnə üsullarla 
məhsul istehsal etməklə bazarlara 
çıxış əldə etmək çox çətindir. Bu-
nun üçün fermerlər arasında ge-
niş maarifləndirmə aparılmalıdır. 
Məsələn, «Virciniya» sortları hek-
tara 18 min, iriyarpaqlı sortlar 48 
min, xırdayarpaqlı sortlar isə 100-
110 min ədəd bitkinin əkilməsini 
tələb edir. Hər bir sort üçün spe-
sifik becərmə əməliyyatları aparıl-
malıdır. «Virciniya» və «Berley» 
sortlarının yarpaqları açıq günəş 
altında qurudulduqda keyfiyyəti-
ni itirir. Xammal xüsusi kamera-
larda qurudulduqda isə qurutma 
müddəti azalır və məhsul öz  key-
fiyyətini saxlayır. Azərbaycan-
da tütünçülüyün intensiv inkişaf 
yoluna çıxarılması üçün zəngin 
ənənə və böyük potensial vardır.
Xüsusilə, Azərbaycanın şimal-qərb 
rayonlarında əla növ tütün yetiş-
dirmək üçün əlverişli torpaq-iqlim 
şəraiti mövcuddur. Yaxın bir neçə 
il ərzində  tütün əkin sahələri 3 
min hektardan 16 min hektara çat-
dırılacaq.
Bütün ehtiyat mənbələrini hərə
kətə gətirməklə bu rəqəmi bir 
neçə dəfə artırmaq olar. Tütünçü-
lük valyuta gətirən sahə olduğuna 
görə istehsalın həcminin qarşıda 
duran hədəflərə çatdırılması on 
minlərlə yeni iş yerləri, minlərlə 
ailənin xoş güzəranının və firavan 
həyatının təmin edilməsi demək-
dir. Keçən il respublika üzrə 3500 
ton quru tütün tədarük edilib. Bu 
il isə bu rəqəm 10 min tonu ötüb 
keçəcək.
ÜZÜMÇÜLÜK ƏMƏKTUTUM-
LU VƏ RENTABELLİ SAHƏDİR
Azərbaycanda üzümçülüyün ta-
rixi minilliklərin dərin qatlarına 
gedib çıxır. Bu qiymətli nemətin 
istehsalı ötən əsrin 70-ci illərində 
misli görünməmiş yüksəliş yoluna 
çıxmış, illik məhsul istehsalı 2 mil-
yon tona çatmışdı. Bu, hər şeydən 
öncə, ulu öndər Heydər Əliyevin 
Azərbaycan respublikasına rəh-
bərlik etdiyi illərdə onun həyata 
keçirdiyi uğurlu iqtisadi siyasətlə 
bağlıdır. Burada əsas məqsəd res-
publikanın təsərrüfat quruculu-
ğunda mövcud olan tənəzzülün 

və durğunluğun qarşısını almaqla 
insanların geniş anlamda məşğul-
luğunu təmin etməkdən ibarət idi. 
Üzümçülük əməktutumlu sahə ol-
duğuna görə bu meyarlara cavab 
verirdi. Hələ o vaxtlar üzümçülük 
əhalinin iqtisadi həyatında mü-
hüm rol oynamaqla istehsal olu-
nan məhsulun ümumi illik dəyə-
rində 48-51 faiz təşkil edirdi. 90-cı 
illərdən başlayaraq, başqa digər 
sahələr kimi, üzümçülük də inki-
şafdan qaldı. Yalnız 2004-cü ildən  
başlayaraq cənab prezident İlham 
Əliyevin rəhbərliyi ilə həyata keçi-
rilən regional inkişaf proqramları 
çərçivəsində üzümçülüyün inki-
şafına diqqət yetirilməyə başlandı. 
Bu gün respublikamızda istehsal 
olunan üzümün həcmi ildə 150-
160 min ton təşkil edir ki, həmin 
məhsulun təzə halda böyük bir 
qismi istehlak olunur. Təkcə Bakı 
şəhərinin əhalisinin 6 ay ərzin-
də təminatına ən azı 60-70 min 
ton süfrə üzümü tələb olunur. 
Abşeron yarımadası «Ağ şanı», 
“Qara şanı”, «Qara kişmişi», “Ağ 
kişmişi”, «Kardinal», «Ağadağı», 
«Mərəndə» və s. kimi tez, orta və 
gec yetişən süfrə üzüm sortları-
nın becərilməsi üçün əlverişli mə-
kan olsa da, burada olan üzüm 
bağları mövcud potensiala cavab 
vermir. Respublikamızda 40-dan 
çox üzüm hibridləri yaradılıb. 
Bunlardan «Azəri» və «Göygöl» 
üzüm sortları Dövlət Komissiyası 
tərəfindən təsdiq edilərək rayon-
laşdırılıb. Daha 6 sort – «İlhami», 
«Şamaxı hədiyyəsi», «Bəhrəli», 
«Kəpəz», «Şirəli», «Gəncəli» sort-
ları isə sınaq üçün Dövlət Komis-
siyasına təqdim edilib.
Üzümçülüyün bugünkü vəziy-
yətindən danışarkən cənab prezi-
dent qeyd etmişdir ki, üzüm-şərab 
istehsalı sahələrində olan imkan-
lara yenidən baxmaq lazımdır. 
Açığını demək lazımdır ki, texniki 
üzüm sortlarının istehsalı, ema-
lı və satışı sahəsində problemlər 
yaşanır. Respublikamızda üzüm-
çülük sahəsində olan imkanlar isə 
böyükdür. Mütəxəssislərin hesab-
lamalarına əsasən, belə qənaətə 
gəlmək olar ki, ölkəmizdə ən az 
əmək və vəsait sərf etmək şərai-
tində ilk növbədə 90 min hektar 
üzüm plantasiyaları salmaqla 4 
il ərzində ildə 1 milyon tonadək 
üzüm istehsal etmək olar. Bu həm 

də 605 min ton və ya 25 min deka-
litr şərab materialı deməkdir.
Bir fakta diqqət yetirək. Əgər hər 
hektar üzüm bağından orta he-
sabla 250-300 sentner məhsul əldə 
edilirsə, hər hektar taxıl sahəsin-
dən ən yaxşı halda 46-50 sentner 
məhsul götürmək olar. Düzdür, 
maya dəyəri baxımından üzümçü-
lüyə çəkilən xərclər artıq olsa da, 
sonucda üzümdən əldə olunan gə-
lir digər məhsullara nisbətən əhə-
miyyətli dərəcədə çoxdur.

ÖLKƏMİZƏ VALYUTA 
GƏTİRƏN SAHƏLƏR ÇOXDUR

Ölkəmizə valyuta gətirən kənd 
təsərrüfatı təyinatlı məhsulların 
çeşid və növləri çoxdur. Bunların 
hər birinin inkişafı ilə bağlı konk-
ret dövlət proqramları işlənib ha-
zırlanıb.
Bu sırada baramaçılıq ön mövqe
lərdə dayanır. 2016-cı ildən baş-
layaraq bu istiqamətdə müəyyən 
tədbirlərin görülməsinə başlanı-
lıb. Görülən tədbirlər nəticəsində 
keçən il barama istehsalı 200 kiloq-
ramdan 70 tona çatdırılıb. 2017-ci 
ildə barama istehsalı iki dəfə artı-
rılacaq. Bu məqsədlə ölkə üzrə 1,7 
milyon ədəd tut tingi əkilib. Hazır-
da 37 rayonda əhali baramaçılıqla 
məşğul olur. Hər il bunun coğra-
fiyası genişləndiriləcək və 2019-cu 
ildə illik istehsal həcmi 1300 tonu 
ötüb keçəcək. Bu məqsədlə Şəki 
İpək Kombinatının tam gücü ilə 
işləməsi təmin ediləcək. Valyuta 
gətirən sahələrdən biri də fındıq-
çılıqdır. Təkcə 2016-cı ildə res-
publika üzrə 13 min hektar fındıq 
bağları salınıb və fındıq bağlarının 
ümumi sahəsi 30 min hektara çat-
dırılıb. Üç-dörd ildən sonra fındıq 
bağlarının həcmi 70 min hektarı 
ötüb keçəcək. Hazırda 13 rayonda 
bu sahədə zəruri işlər görülür.
Ölkəmizdə ildə təxminən 200 min 
ton nar, 240-250 min ton şərq xur-
ması istehsal olunur. Çayçılığın 
dirçəldilməsi, zeytun və badam 
plantasiyalarının genişləndirilmə-
si istiqamətində, eyni zamanda, 
istixana təsərrüfatlarında yetişdi-
rilən bostan və tərəvəz məhsul-
larının istehsalının artırılması 
sahəsində də ciddi addımlar atı-
lır. Yaxın illərdə Azərbaycan re-
gionun ən güclü kənd təsərrüfatı 
məhsulları istehsal və ixrac edən 
ölkəsinə çevriləcək.

Zülfü İLYASOV

AQRAR BÖLMƏ YENİ ÇAĞIRIŞLAR VƏ REALLIQLAR MÜSTƏVİSİNDƏ

“Azercell Telekom” 
MMC fəaliyyət göstər-
diyi 20 il ərzində 
ölkə iqtisadiyyatında 
öz sözünü deyən 
şirkətlərdən biri olub. 
2016-cı ildə də bir çox 
sahələrdə liderliyi qo-
ruyub saxlayan mobil 
operator əksər göstəri-
cilər üzrə irəliləyib. 
“Azercell Telekom” 
MMC Azərbaycanın 
mobil rabitə bazarının 
48%-nə nəzarət edir. 
Onun şəbəkəsi ölkə 
əhalisinin 99,8%-ni, 
ərazinin isə 80%-ni 
(20% işğal olunmuş 
ərazini çıxmaq şərtilə) 
əhatə edir. Bu gün 
Azercell-in xidmətlə-

rinə üstünlük verən 
abunəçilərin sayı 4,5 
milyon nəfəri keçir. 
Azercell ölkənin 
qeyri-neft sektorunun 
ən böyük vergi ödə-
yicisi və sərmayədarı 
olmaqda davam edir. 
2016-cı ildə Azercell 
dövlət büdcəsinə 
175,1 milyon manat, 
20 il ərzində isə 1 
milyard 458,2 manat 
vəsait ödəyib. 
4G-ni dəstəkləyən ən 
müasir mobil cihaz-
ları güzəştli şərtlərlə 
Azercell abunəçilərinə 
təqdim etdi və İpho-
ne smartfonlarının 
Azərbaycanda yeganə 
rəsmi təqdimatçısı 

oldu. Hazırda Azer-
cell Azərbaycanda ən 
böyük müştəri xid-
mətləri şəbəkəsi - 63 
Ön Masa və Azercell 
Ekspress ofisləri 
və 393 rəsmi satış 
məntəqəsindən ibarət 
ən geniş satış şəbəkəsi 
vasitəsilə abunəçilə-
rinə sevə-sevə xidmət 
göstərir. 
Mükafatlar baxımın-
dan da 2016-cı il şirkət 
üçün çox uğurlu oldu. 
Azercell Telekom-un 
prezidenti Vahid Mür-
səliyev beynəlxalq 
“The Business Year” 
dərgisi tərəfindən 
“İlin şirkət rəhbəri” 
mükafatını aldı. O, 
həmçinin BMT nəz-
dindəki Beynəlxalq 
Rabitə Akademiyası-
nın akademiki titu-
luna layiq görüldü, 
ölkədə Paralimpiya 
hərəkatının inkişa-
fındakı xidmətlərinə 
görə Milli Paralimpiya 
Komitəsinin fəxri dip-
lomu ilə təltif edildi. 
Eyni zamanda, Azer-
cell Telekom Stevie 
Beynəlxalq Biznes 
Mükafatı üzrə 3 nomi-

nasiyada qalib oldu, 
“İlin telekommunika-
siya şirkəti” və “İlin 
Korporativ Ünsiyyət 
Departamenti” nomi-
nasiyası üzrə bürünc 
mükafata, Azercell 
“Barama” İnnova-
siya və Sahibkarlıq 
Mərkəzinin nəzdində 
yaranaraq fəaliyyət 
göstərən “Sumaks” 
şirkəti isə “İlin Starta-
pı” nominasiyası üzrə 
gümüş mükafata layiq 
görüldü. Eyni zaman-
da, Azercell növbəti 
dəfə Şərqi Avropa 
ölkələrinin bazarlarını 
əhatə edən tədqiqat 
nəticələrinə əsasən, 
bazarda 3 ən yaxşı işə-
götürən şirkətdən biri 
elan olundu. 
Azercell-in köməyilə 
ölkəmizdə ilk dəfə ola-
raq möhtəşəm Oracle 
konfransı, “Big Data 
Day Baku”, “Barama 
HackDay 2016”  kimi 
tədbirlər baş tutub. 
Ölkənin lider mo-
bil operatoru olaraq 
Azercell 2017-ci ildə də 
fəaliyyətlərini  peşəkar-
casına davam etdirə-
cəklərinə inanırlar. 

Azərbaycanın İlk Mobil 
Operatoru və Aparıcı Mobil 
İnternet Provayderi Bakcell 
şirkətinin “Bakutel 2016” 
sərgisi çərçivəsində təşkil et-
diyi mini-futbol çempionatı-
nın qalibləri - Nicat Qapançı-
zadə, İsmayıl İsmayılzadə və 
Anar Məmmədov 10-13 fev-
ral 2017-ci il tarixləri arasın-
da Mançesterə səfər ediblər.
Səfər zamanı klub rəsmiləri 
tərəfindən qonaqlar üçün 
Mançester Yunayted-Vat-
ford oyununu izləmək, Old 
Trafford stadionuna turda 

iştirak etmək və klubun 
muzeyini ziyarət edərək, 
onun tarixi ilə tanış olmaq 
imkanı yaradılıb. 
Qaliblər səfərlə bağlı fikirlə-
rini belə ifadə ediblər:
İsmayıl İsmayılzadə: “Sə
fərim çox fərqli və maraqlı 
keçdi. Yeni bir təcrübə oldu 
mənim üçün. Səfər ərzində 
yeni yerlər, yeni insanlar-
la tanış oldum və maraqlı 
xatirələrlə geri qayıtdım. 
Old Trafford stadionu isə 
həqiqətən möhtəşəmdir. 
Onun xəyallar teatrı olması-

nın canlı şahidi oldum 
və bu hissləri bir daha 
yaşamaq istərdim. Bu 
fürsəti mənim üçün ya-
ratdığına görə Bakcell 
şirkətinə təşəkkürümü 
bildirirəm”.
Nicat Qapançızadə: 
“Mançesterə səfər za-
manı yaşadığım unu-
dulmaz hissləri sözlə 
ifadə etməyə çətinlik çəkirəm. 
Həqiqətən, çox maraqlı və 
fərqli keçdi. “Bakcell”ə xüsusi 
təşəkkürümü bildirirəm”.  
Anar Məmmədov: “Yad-

da qalan və əsrarəngiz bir 
səyahət oldu. Çox maraqlı 
keçdi. Bu səfərin təşkilində 
əməyi olan bütün əmək-
daşlara təşəkkür edirəm. 
Çox sağol, Bakcell!”

“Excelsior Hotel & Spa 
Baku”  otelinin   “Aura”  
Sağlamlıq mərkəzi 8 Mart  
Beynəlxalq qadınlar günü
nə  həsr edilmiş bir günlük  

aksiya keçirəcək.  8 Mart 
tarixində  “Aura”  Sağlam-
lıq Mərkəzində qadınlar 
üçün bir illik  üzvlük 1350 
AZN təşkil edəcək. Mərkə-

zin həyata keçirdiyi endi-
rim və güzəşt aksiyaların-
da daha çox xanımlara yer 
ayrılması da diqqət çəkir. 5 
yaşadək uşaqlara isə giriş 
ödənişsizdir.   Heydər Əli-
yev prospekti 2 ünvanında 
fəaliyyət göstərən 5 ulduzlu 
“Excelsior Hotel Baku”nun 
turizm sektorunun inkişa-
fında özünəməxsus yeri var. 
“Shuttle” xidməti göstərən 
“Mercedes” sprinter marka
lı mikroavtobus səhər saat 
08:30-dan 22:00-a qədər 
“Aura”ya gələn qonaqların 

xidmətindədir. Şənbə və ba-
zar günləri də daxil olmaqla 
mikroavtobus hər gün səhər 
08:30-dan başlayaraq hər saa-
tın yarısında “Excelsior Hotel  
& Spa Baku” otelinin qarşı-
sından qonaqları “Park Bul-
var”a və ilk turu səhər 09:00-
dan başlamaqla hər saatda 
“Park Bulvar”ın qarşısından 
“Excelsior Hotel & Spa Baku” 
otelinə aparır. Xidmət ödə-
nişsizdir, otelin xidmətlərin-
dən istifadə etmək istəyən 
qonaqların rahatlığı üçün 
nəzərdə tutulub. 


